
27 dekabr 2019-cu il, cümə6
Bu il dekabrın 24-də Prezident 

İlham Əliyevin növbəti sərəncamı 
əhali tərəfindən böyük razılıqla 
qarşılandı. Belə ki, “Azərbaycan 
Respublikasının ərazi bütövlü-
yünün, müstəqilliyinin və kons-
titusiya quruluşunun müdafiəsi 
ilə əlaqədar əlil olmuş şəxslərin 
və şəhid ailələrinin sosial-məişət 
şəraitinin yaxşılaşdırılmasına 
dair əlavə tədbirlər haqqında” 
Prezident İlham Əliyev sərəncam 
imzaladı. Sərəncama əsasən, 
Qarabağ müharibəsi əlilləri və 
şəhid ailələri üçün fərdi evlərin 
tikintisi məqsədilə Azərbaycan 
Respublikası Prezidentinin 2019-
cu il 15 yanvar tarixli 890 nömrəli 
Sərəncamı ilə təsdiq edilmiş 
“Azərbaycan Respublikasının 
2019-cu il dövlət büdcəsində 
digər layihələr üzrə dövlət əsaslı 
vəsait qoyuluşu (investisiya 
xərcləri) üçün nəzərdə tutulan 
vəsaitin bölgüsü”nün 1.18.3-cü 
yarımbəndində göstərilən vəsaitin 
20 610 000 (iyirmi milyon altı 
yüz on min) manatı Azərbaycan 
Respublikasının Əmək və Əhalinin 
Sosial Müdafiəsi Nazirliyinə ayrıl-
sın. Prezidentin bu sərəncamı bir 
daha göstərdi ki, Azərbaycanda 
şəhid ailələrinə, əlillərə qayğı 
dövlətimizin diqqət mərkəzində 
qalmaqda davam edir. 

Ümumiyyətlə, bu sahədən 
danışarkən Azərbaycanda həyata 
keçirilən dövlət siyasətində sosial 
sahənin prioritet olaraq qaldı-
ğını, bu sahədə nəzərəçarpan 
işlər görüldüyünü qeyd etmək 
vacibdir. Azərbaycanda əhalinin 
sosial həyat şəraitinin, rifahının 
yüksəlməsi, xüsusi ehtiyacı olan 
təbəqələrin yaşayış durumunun 
yaxşılaşdırılması üçün sistem-
li işlər görülməkdədir. Burada 
əhalinin həssas kateqoriyaları-
nın, xüsusilə şəhid ailələrinin, 
müharibə əlillərinin sosial-rifah 
halının, mənzil-məişət şəraitinin 
daha da yaxşılaşdırılması əsas 
yer tutur. Məhz bu istiqamətdə 
həyata keçirilən tədbirlər 
nəticəsində Azərbaycan dünyada 
təkcə ən islahatçı, dinamik inkişaf 
edən, sabit, təhlükəsiz ölkə deyil, 
eyni zamanda, sosial dövlət kimi 
də tanınır. 

Dünyada davam edən böhran 
dalğasına, milli valyutaların kəskin 
ucuzlaşmasına baxmayaraq, 
ölkəmizdə büdcədə sosial sfera 
üçün nəzərdə tutulmuş xərclər 
azaldılmadı. Əksinə, büdcəyə 
sosial istiqamətdə yeni ayırmalar 
daxil edildi. Bu isə o deməkdir 
ki, dövlət siyasətinin bütün 
istiqamətlərində və sahələrində 
mərkəzdə məhz Azərbaycan 
vətəndaşı dayanır. 

Görülmüş işlərin statistika-
sına nəzər saldıqda, ölkəmizdə 
şəhid ailələrinin və müharibə 
əlillərinin sosial müdafiəsinin 
gücləndirilməsi istiqamətində 
mühüm addımlar atıldığı göz 
qabağındadır. Prezident İlham 
Əliyevin atdığı önəmli addım-
larından biri, heç şübhəsiz ki, 
 2018-ci il 11 aprel tarixində 

keçirilən prezident seçkilərində 
növbəti qələbəsini qazandıqdan 
sonra imzaladığı ilk fərmanın 
– 2018-ci il 19 aprel tarixli 
fərmanın şəhid vərəsələrinə 
birdəfəlik ödəmənin (11 min 
manat) verilməsi ilə bağlı olması 
idi. Həssas qrupların sosial 
müdafiəsinin gücləndirilməsi 
onun növbəti prezidentlik 
dövründə də siyasətinin başlıca 
istiqamətlərindən oldu. 

2019-cu il 28 yanvar  tarixli 
fərman isə birdəfəlik ödəmə 
verilməsi nəzərdə tutulan şəhid 
vərəsələrinin əhatə dairəsinin 
genişlənməsinə səbəb oldu. 
Dövlət başçısı çıxışında bildir-
mişdir ki, mən heç bir ölkə ilə 
Azərbaycanı müqayisə etmək 
istəmirəm, ancaq bu da həqiqətdir 
ki, Azərbaycan bir çox ölkələrə 

bu sahədə nümunə göstərir. 
Beləliklə, hər iki fərmanın icrası 
olaraq, 12268 şəhidin vərəsələrinə 
ödəmə verilməsi (bunun üçün 
135 milyon manat vəsait ayrılıb) 
nəzərdə tutulub. Ötən ilin noyabrın 
əvvəllərindən artıq 6200-ə yaxın 
şəhidin vərəsəsinə birdəfəlik 
ödəmənin verilməsinə dair qərar 
qəbul olunub. Yəni il ərzində digər 
vərəsələr də birdəfəlik ödəmə ilə 
təmin ediləcəklər. 

2019-cu il yanvarın 28-də imza-
lanmış sərəncamla şəhid ailələri və 
Qarabağ müharibəsi əlilləri üçün 
mənzillərin alınması məqsədilə 
35 milyon manat ayrıldı. Dövlət 
başçısının qayğısı ilə əhatə olunan 
həssas qruplara mənzillərin, fərdi 
evlərin verilməsi məsələsi də 
hər zaman gündəmdə olmuşdur. 
Bütövlükdə, 1997-ci ildən  2018-ci 

ilədək Qarabağ müharibəsi 
əlillərinə 4597, şəhid ailələrinə 
1582, İkinci dünya müharibəsi, 
Çernobıl və müharibə əlillərinə 
bərabər tutulan digər vətəndaşlara 
isə 475 mənzil və fərdi ev verilib. 
Qarabağ müharibəsi əlilləri və 
onlara bərabər tutulan şəxslər 
1998-2018-ci illər ərzində 6155 
avtomobillə təmin edilib. Bu il isə 
daha 600 avtomobilin təqdim olun-
ması nəzərdə tutulur. 

2019-cu ilin əvvəlindən bəri isə 
700 mənzil və fərdi ev verilib. İlin 
sonunadək daha 234 mənzil və 
fərdi evin bu zümrədən olan insan-
lara verilməsi nəzərdə tutulur. 

Dövlət başçısının apardığı 
uğurlu sosial siyasət nəticəsində 
Azərbaycanın ərazi bütövlüyü, 
müstəqilliyi və konstitusiya qu-
ruluşunun müdafiəsi  uğrunda 

döyüşlərdə əlil olmuş vətəndaşların 
və şəhid ailələrinin sosial 
müdafiəsinin gücləndirilməsi 
ölkəmizdə əsas inkişaf 
istiqamətlərindən hesab olunur. 
Prezident İlham Əliyev dekabrın 
24-də şəhid ailələrinə və Qarabağ 
müharibəsi əlillərinə mənzillərin, 
avtomobillərin təqdim olunması 
mərasimindəki çıxışında dedi: “Son 
illər ərzində şəhid  ailələrinə və Qa-
rabağ müharibəsi əlillərinə 7500-
dən çox mənzil və fərdi ev, 7 minə 
yaxın minik avtomaşını verilib. Bu, 
deyə bilərəm ki, çox nadir hallarda 
dünya miqyasında baş verir. Hesab 
edirəm ki, Azərbaycan bu sahədə 
ən düzgün siyasət aparır. Çünki bu 
siyasətin mərkəzində Azərbaycan 
vətəndaşı dayanır. Xüsusilə o 
vətəndaşlar ki, öz həyatını Vətən 
uğrunda qurban vermişdir və sağ-
lamlığını itirmişdir. Bundan sonra 
da bu siyasət davam etdiriləcək.” 
Ölkə rəhbəri gələn illə də bağlı bu 
sahədə atılacaq addımları qeyd 
edərək həssas qruplara mənsub 
əhalini sevindirdi. Prezident əlavə 
etdi ki, gələn il, ən azı, 1500 mənzil 
və fərdi evin verilməsi nəzərdə 
tutulur, yəni bu ildən iki dəfə çox.

Azərbaycan dövlətinin so-
sial siyasətinə toxunan cənab 
 Prezident bildirdi ki, ölkəmiz sosial 
təminat sahəsində çox genişmiq-
yaslı və düzgün siyasət aparır: “İlk 
növbədə, şəhid ailələri, Qarabağ 
müharibəsi əlilləri və veteranları 
dövlət tərəfindən qayğı ilə, diqqətlə 
əhatə olunurlar. Eyni zamanda, 

işğaldan əziyyət çəkən soydaşla-
rımız, məcburi köçkünlər üçün bu 
il 5 min mənzil və fərdi ev təqdim 
olunub. Beləliklə, bu kateqori-
yadan olan vətəndaşlara bu il 6 
minə yaxın ev və mənzil verilib. 
Bu, o deməkdir ki, biz bir şəhər 
boyda evlər tikmişik və layiq olan 
vətəndaşlara təqdim etmişik. Mən 
ikinci ölkə tanımıram ki, bu sahəyə 
bu qədər diqqət ayırsın. Bu siyasət 
davam etdiriləcək.”

Dövlət başçısı əvvəlki çıxış-
larında da bildirib ki, bir nəfər 
də şəhid ailəsi qalmayacaq 
ki, dövlət ona ev və ya mənzil 
verməsin. Görünən odur ki, 
proses bu istiqamətdə uğurla 
aparılır. Dövlətimizin həssas 
kateqoriyadan olan insanlarımı-
za bu səviyyədə diqqət ayırması 
bütün cəmiyyətimiz, o cümlədən, 
müharibə əlilləri və şəhid 
ailələri tərəfindən məmnunluqla 
 qarşılanır. 

Bu gün vətəndaşlarımız arxala-
rında güclü Azərbaycan dövlətinin 
dayandığını dərk edirlər. Xüsusilə, 
həssas kateqoriyadan olan 
insanlar dövlət başçısının apar-
dığı bu humanist siyasətin uğurlu 
nəticələrini gündəlik həyatlarında 
hiss edirlər. Bu baxımdan, 
vətəndaşlarımızın dövlətimizə 
inamı və etimadı ən yüksək 
səviyyədədir və bu inamı heç bir 
qüvvə sarsıda bilməz. 

Anar TURAN, 
“Xalq qəzeti”

 Mən Qarabağ uğrunda 
döyüşlərdə sağlamlığımı 
itirmişəm. Canım Vətənə 
fəda! İndi 1-ci qrup Qarabağ 
əlili olaraq, dövlətdən pen-
siya alıram. Müharibədən 
dönəndə yaşayacağıma 
ümidim yox idi. Sağ olsun 
məni ruhlandıranlar, darda 
dayaq duranlar, məni həyatın 
gözəlliyinə inandıranlar. Əlil 
arabasında gəzsəm də, 
aktiv fəaliyyətə başladım. 
“Arabaçı TV”-ni yaratdım. 
Heydər Əliyev Fondunun 
vitse-prezidenti Leyla xa-
nım Əliyevanın dəstəyi ilə 
yaradılan Azərbaycan Boccia 
İdman Federasiyasının baş 
katibi seçildim. Hazırda 
Milli Paralimpiya Komitəsində 
Boccia idman növü üzrə baş 
məşqçiyəm. Federasiyamızın 
yarandığı qısa müddətdə 
keçirilən yarışlarda 1 qı-
zıl və 6 gümüş medalımız 
olub. Olimpiya Komitəsinin 
rəhbərliyi ilə Beynəlxalq 
Boccia Federasiyasının 
görüşündə 2020-ci və 2021-ci 
illərdə regional çempionatın 
Azərbaycanda keçirilməsinə 
nail olmuşuq. 

 Dekabrın 24-də Bakının 
Nizami rayonunda şəhid 

ailələri və Qarabağ 
müharibəsi əlilləri üçün 
inşa olunan yaşayış 
binasında mənzillərin, 
həmçinin Qarabağ 
müharibəsi əlillərinə və 
onlara bərabər tutulan 
şəxslərə avtomobillərin 
təqdim olunması 
mərasimində iştirak edən 
Azərbaycan Prezidenti 
İlham Əliyev çıxış edərək 
mənzil və avtomobil alanları 
təbrik etdi. 

Yeni inşa olunan binada 
bir, iki və üçotaqlı 96 mənzil 
var ki, onlardan da 62-si Qa-
rabağ müharibəsi əlilinə, 34-ü 
isə şəhid ailələrinə təqdim 
olundu. Allaha şükürlər 
olsun ki, mən də 62 nəfərin 
siyahısında vardım. Mənim 
sevincimi mənzil şəraiti ağır 
olanlar daha yaxşı  anlayar. 
Mərasimdə bildirildi ki, 
həssas kateqoriyadan olan 
vətəndaşlara ilin əvvəlindən 
bəri 700 mənzil və fərdi ev 
verilib. İlin sonunadək isə 
234 mənzil və fərdi evin 
təqdim olunması planlaş-
dırılır. Bu, çox böyük işdir. 
Bayram ərəfəsində ailələri 
sevindirməkdən savab iş 

varmı? Bu gün bizim yaddaşı-
mızda həkk olundu. Dekabrın 
24-ü tarixi həm də onunla 
əlamətdardır ki, həmin gün 
bizim güvənc yerimiz olan 
dövlət başçımızın doğum 
günüdür. Belə bir əziz gündə 
onun əlindən yaşayacağımız 
mənzilin sənədini almaq bizi 
ikiqat sevindirdi.

 Cənab Prezident bizimlə 
görüşdü, hamını təbrik etdi. 
Mən 4 il bundan əvvəl – 
2015-ci ildə, Avropa Oyun-
larında çəkilən şəkli özümlə 
götürmüşdüm. Sənədimi 
verəndə şəkli göstərib dedim 
ki, məni xatırlayırsınızmı? 
O, hər gün nə qədər in-
sanla görüşür, ünsiyyətdə 
olur. Onların arasında məni 
xatırlamasına, hətta şəklin 
nə vaxt çəkilməsini yadında 
saxlamasına heyrət etdim. 
Dedim ki, Siz orada görüş 

zamanı mənə demişdiniz ki, 
çox gözəl işlər görürsünüz. 
O söz mənə stimul verdi. 
Prezident mənimlə yenidən 
şəkil çəkdirdi. Şəhid ailələri, 
Qarabağ əlilləri, ümumilikdə, 
əlillərə göstərdiyi diqqət və 
qayğıya görə minnətdarlığımı 
bildirdim. Azərbaycan Boccia 
idman federasiyasının uğur-
larından, gələcək planla-
rımızdan danışdım. O da 
bildirdi ki, fəaliyyətimi yüksək 
qiymətləndirir. 

 Bütün paralimpiyaçılar 
adından, əlilliyi olan dostları-
mız adından cənab  Prezidenti 
ad günü münasibətilə təbrik 
etdim, ona şəxsi həyatında və 
Azərbaycan naminə  gördüyü 
işlərdə uğurlar  arzuladım. 

İlham MƏHƏRRƏMOV,  
Azərbaycan Boccia İdman 
Federasiyasının baş katibi

Adıçəkilən sərəncamın 
imzalandığı gün, dekabrın 24-də 
Prezident İlham Əliyev Bakı-
nın Nizami rayonunda şəhid 
ailələri və Qarabağ müharibəsi 
əlilləri üçün inşa olunan yaşayış 
binasında mənzillərin, həmçinin 
Qarabağ müharibəsi əlillərinə və 
onlara bərabər tutulan şəxslərə 
avtomobillərin təqdim olun-
ması mərasimində iştirak edib. 
Dövlətimizin başçısı mərasimdə 
çıxışı zamanı deyib: “Şəhid 
ailələrinə və Qarabağ müharibəsi 
əlillərinə 7500-dən çox mənzil 
və fərdi ev, 7 minə yaxın minik 
avtomaşını verilib. Bu, deyə 
bilərəm ki, çox nadir hallarda 
dünya miqyasında baş verir. 
Hesab edirəm ki, Azərbaycan bu 
sahədə ən düzgün siyasət aparır. 
Çünki bu siyasətin mərkəzində 
Azərbaycan vətəndaşı dayanır. 
Xüsusilə o vətəndaşlar ki, öz 
həyatını Vətən uğrunda qur-
ban vermişdir və sağlamlığını 
itirmişdir. Bundan sonra da 
bu siyasət davam etdiriləcək”. 
Dekabrın 24-də imzalanan 
sözügedən sərəncam da həmin 
siyasətin uğurla davam etdirildi-
yinin bariz nümunəsidir.

Sərəncamda Qarabağ 
müharibəsi əlilləri və şəhid 
ailələri üçün fərdi evlərin 
tikintisi məqsədilə 20 milyon 
610 min manatın ayrılması 
tapşırılır ki, bu da respublika-
mızın bölgələrində şəhid ailələri 
və Qarabağ müharibəsi əlilləri 
üçün yeni fərdi yaşayış evlərinin 

tikintisi işlərinin sürətlə davam 
etdirilməsinə təminat verir.

Onu da qeyd edim ki, 
Prezident İlham Əliyevin dövlət 
başçısının şəhid ailələrinə və 
müharibə əlillərinə xüsusi qay-
ğısı həmin təbəqədən olanların 
mənzillə təminatı tədbirlərinin 
gələn il də yüksələn xətt üzrə 
davam edəcəyinə, növbəti ildə 
daha 1500 şəhid ailəsinin və 
müharibə əlilinin mənzillə və 
fərdi evlərlə təmin ediləcəyinə 
zəmin yaradır. Yeni sərəncam da 
bu məqsədə doğru atılan mühüm 

bir addımdır.
Göründüyü kimi, şəhid 

ailələrinin və Qarabağ 
müharibəsi əlillərinin sosial 
müdafiəsinin gücləndirilməsi, 
onların rifah halının yaxşı-
laşdırılması istiqamətində 
görülən işlər, həyata keçirilən 
tədbirlər ölkəmizdə aparılan 
güclü sosial siyasətin mühüm 
tərkib hissəsidir. Bu məqsədlə 
icra olunan proqramlardan 
biri də şəhid ailələrinin və 
 Qarabağ müharibəsi əlillərinin 
mənzillərlə, fərdi yaşayış evləri 

ilə təmin olunmasıdır.
Bu kateqoriyadan olan 

vətəndaşlara 2018-ci ildə 
nəzərdə tutulduğundan 3 dəfə 
çox olmaqla 626 mənzil təqdim 
edilib. Bu il isə 934 mənzilin 
və fərdi yaşayış evinin tikintisi 
nəzərdə tutulub. Onların böyük 
əksəriyyəti artıq istifadəyə 
verilib.

Hüseyn İBRAHİMOV,  
AMEA-nın Fəlsəfə 

İnstitutunun əməkdaşı, 
fəlsəfə üzrə fəlsəfə doktoru

Əmək və Əhalinin 
Sosial Müdafiəsi 
Nazirliyi dekabrın 

26-da Bakının Qaradağ 
rayonunda və Abşeron 
rayonunun Məmmədli 
kəndində yeni yaşayış 
binalarından alınmış 36 
mənzil şəhid ailələrinə və 
ölkəmizin ərazi bütövlü-
yünün, müstəqilliyinin və 
konstitusiya quruluşunun 
müdafiəsi ilə əlaqədar 
əliliyi olan vətəndaşlara 
təqdim edib.

ƏƏSMN-dən verilən 
məlumatda bildirilir ki, Ab-
şeron rayonunda mənzillərin 
təqdim edilməsi mərasimində 
Əmək və Əhalinin Sosial 
Müdafiəsi nazirinin müavini 
Anar Kərimov Prezident İlham 
Əliyevin sosial cəhətdən həssas 
qruplardan olan vətəndaşlara 
xüsusi qayğısı nəticəsində 
həmin vətəndaşların sosial 
müdafiəsi tədbirlərinin ildən-ilə 
gücləndirildiyini vurğulayıb. 
Bildirib ki, ölkəmizin ərazi 

bütövlüyünün, müstəqilliyinin 
və konstitusiya quruluşunun 
müdafiəsi uğrunda döyüşlərdə 
şəhid olmuş insanların 
ailələrinin, bu döyüşlərdə 
əlil olmuş şəxslərin mənzillə 
təminatı proqramı uğurla da-
vam etdirilir.

Nazir müavini qeyd edib ki, 
ötən il bu kateqoriyadan olan 
vətəndaşlara nəzərdə tutuldu-
ğundan 3 dəfə çox olmaqla 626 
mənzil verilmişdisə, 2019-cu 
ildə bundan 50 faizədək çox 
olmaqla 934 mənzil və fərdi 

ev verilməsi nəzərdə tutulub, 
onlardan artıq böyük əksəriyyəti 
təqdim edilib. Ümumilikdə, 
indiyədək nazirlik tərəfindən 
şəhid ailələrinə və müharibə 
əlillərinə verilən mənzil və 
fərdi evlərin sayı artıq 7400-ə 
yaxındır.

A.Kərimov, eyni zamanda, 
bu il nazirlik tərəfindən 600 
avtomobilin ölkəmizin ərazi 
bütövlüyünün, müstəqilliyinin 
və konstitusiya quruluşunun 
müdafiəsi ilə əlaqədar əlil olmuş 
vətəndaşlara verildiyini, qeyd 

olunan vətəndaşların indiyədək 
6573 minik avtomobili ilə təmin 
edildiklərini deyib.

Nazirlik tərəfindən Abşe-
ron rayonunda mənzillə təmin 
olunan şəhid ailələrindən biri də 
Azərbaycanın Milli Qəhrəmanı 
Cavanşir Rəhimovun ailəsidir. 
Milli Qəhrəmanın ailəsinə 
 üçotaqlı mənzil təqdim edilib.

Yeni mənzillərlə təmin olu-
nan şəhid ailələri və müharibə 
əlilləri onların rifah halının 
yaxşılaşdırılmasına göstərilən 
yüksək qayğıya, müasir 
tələblərə cavab verən yeni 
mənzillərlə təmin edildiklərinə 
görə Prezident İlham Əliyevə 
dərin minnətdarlıqlarını ifadə 
ediblər.

 “Xalq qəzeti”

Azərbaycanda Qa-
rabağ müharibəsi 
əlillərinə, veteranları-
na və şəhid ailələrinə 

göstərilən yüksək dövlət 
qayğısının əsası ulu öndər 
Heydər Əliyev tərəfindən 
qoyulub. Ümummilli liderin 
bu təbəqədən olan insanlara 
göstərdiyi qayğı, bu dövlət 
siyasəti onun layiqli davam-
çısı İlham Əliyev tərəfindən 
də uğurla davam etdirilir. Bu 
gün Azərbaycan dövlətinin 
həyata keçirdiyi siyasətin 
əsas istiqamətlərindən 
 birini də müharibə veteran-
larının, əlillərinin, şəhid 
ailələrinin sosial müdafiəsinin 
gücləndirilməsi, onların 
problemlərinin vaxtında həllinə 
nail olunması, hər cür qayğı ilə 
əhatə olunması təşkil edir. 

Həssas kateqoriyalı insanlar daim 
dövlətin diqqət mərkəzindədir

Biz iqtisadi inkişafa ona görə nail olmaq istəyirik 
ki, sosial məsələləri daha genişmiqyaslı həll edək 
və vətəndaşlarımız daha da yaxşı yaşasınlar. Ağır 
vəziyyətdə yaşayan vətəndaşlara biz imkan daxilində 
kömək göstəririk. Biz evini, eşiyini, torpağını itirmiş 
vətəndaşlar üçün şəhərciklər salırıq, evlər tikirik, 
onlara mənzillər veririk. Bu gün hələ də öz maddi 
imkanlarını lazımi səviyyədə təmin edə bilməyən 
vətəndaşlara dövlət tərəfindən ünvanlı sosial yardım 
göstərilir.

 İlham ƏLİYEV 
Azərbaycan Respublikasının Prezidenti

Sevincə səbəb olan 
qayğının  
əvəzi yoxdur

Bu siyasətin mərkəzində 
Azərbaycan vətəndaşı dayanır

Dövətimiz hər bir Azərbaycan 
vətəndaşının sosial məsələlərinin 
həllinə xüsusi diqqətlə yanaşır, bu 

baxımdan çox mühüm layihələr həyata ke-
çirilir. Prezident İlham Əliyevin rəhbərliyi ilə 
bu istiqamətdə icra olunan işlərin nəticəsini 
sosial cəhətdən xüsusi qayğıya ehtiyacı 
olan insanlar öz həyatlarında daha çox hiss 
edirlər. Biz görürük ki, şəhid ailələri, Qarabağ 
müharibəsi əlilləri və onlara bərabər tutulan 
şəxslərin mənzil-məişət məsələlərinin həlli 
daim diqqət mərkəzindədir. Bu kateqoriyadan 
olan insanların həyat şəraitinin yaxşılaşdı-
rılması, onların avtomobillə təmin olunması 
üçün ardıcıl tədbirlər görülür. 

Prezident İlham Əliyevin “Azərbaycan 
Respublikasının ərazi bütövlüyünün, 
müstəqilliyinin və Konstitusiya  quruluşunun 

müdafiəsi ilə əlaqədar əlil olmuş şəxslərin və 
şəhid ailələrinin sosial-məişət şəraitinin yaxşılaş-
dırılmasına dair əlavə tədbirlər haqqında”  2019-cu 
il dekabrın 24-də imzaladığı sərəncam həmin 
kateqoriyadan olan vətəndaşların mənzil-məişət 
şəraitlərinin yaxşılaşdırılmasının dövlət başçısı-
nın daim diqqət mərkəzində olduğunu bir daha 
təsdiq edir.

Şəhid ailələrinə və Qarabağ müharibəsi 
əlillərinə  daha 36 mənzil təqdim edildi




